
ПАХТА ЧИГИТИ ЭЛЕВАТОРИДА ТАСМАЛИ ЛЕНТАНИНГ ТАЖРИБАВИЙ 
ИЗЛАНИШЛАРИ 

1Турдиев Б.Э., 2Росулов Р.Х., 3Райимкулов Ж.К., 2Пардаев Б.Ч. 

тўқимачилик ва енгил саноат инстиути, 3Толали экинлар илмий тадқиқот институти 
 Аннотация. Мақолада пахта чигити элеваторида тасмали лентани ўрнатиш ҳисобига чигитнинг 
механик шикастланишини камайтиришнинг тажрибавий изланишлари ишлаб чиқариш шароитида олиб 
борилганлиги ёритилган. 
 Калит сўзлар: элеватор, тасмали лента, чигит, шикастланиш, тарози, намуна, ўлчаш, тўда, 
тарангловчи қурилма, усул, сульфат кислотаси. 

 
ЭКСПЕРИМЕНТАЛЬНЫЕ ИССЛЕДОВАНИЯ РЕМЕННЫХ ЛЕНТ ЭЛЕВАТОРА 

СЕМЯН ХЛОПКА 
1Турдиев Б.Э., 2Росулов Р.Х., 3Райимкулов Ж.К., 2Пардаев Б.Ч. 

1Термезский государственный университет инженерии и агротехнологий, 
2Ташкентский институт текстильной и легкой промышленности, 3Научно-

исследовательский институт волокнистых культур. 
 Аннотация. В статье представлены экспериментальные исследования по снижению механической 
поврежденности семян хлопчатника путем установки ленточного конвейера на элеваторе семян хлопчатника 
в производственных условиях. 
 Ключевые слова: элеватор, конвейерная лента, семян, повреждение, весы, образец, измерение, партия, 
натяжное устройство, метод, серная кислота. 

 
EXPERIMENTAL STUDY OF COTTON SEED ELEVATOR BELT BELTS 

1Turdiev B.E., 2Rosulov R.Kh., 3Raimkulov Zh.K., Pardayev B.Ch. 
1Termez state university of engineering and agrotechnology, 2Tashkent institute of textile 

and light industry, 3Research institute of fiber crops. 
Abstract. The article presents experimental studies on reducing mechanical damage to cotton seeds by 

installing a belt conveyor on a cotton seed elevator under production conditions. 
Keywords: elevator, conveyor belt, seeds, damage, scale, sample, measurement, batch, tensioner, method, 

sulfuric acid. 

Кейинги пайтларда уруғчилик саноатининг ривожланиши билан Ўзбекистонда пахта 
хом ашёсини етиштиришда унга дастлабки ишлов беришда чигитнинг механик 
шикастланиши билан боғлиқ муаммоларга дуч келинмоқда. 

Ёғ-мой саноати корхоналарида қайта ишлаб чиқариш учун етказиб бериладиган 
чигитнинг массавий улушини 0 % дан 33 % гача бўлган оралиқ қийматларида аниқлаш усули 
мавжуд. 

Нуқсонли чигитга қуйидагилар киради: мағзи қора рангли бўлган (куйган) чигит ва 
мағзининг ранги шу навнинг O‘z DSt 596 бўйича кўрсатилган мағзининг рангидан қорамтир 
бўлган (қиздириш жараёнида бўлган) чигит, мағзи ярмидан кам бўлган шикастланган чигит, 
чигитнинг бутун мағзи ва унинг қисмлари, мағзи бўлмаган пуч чигит киради [1]. 
 Пахта тозалаш корхоналарида ўрта толали пахта чигитидан тола ажратишда, асосан, 
аррали жинлардан фойдаланилади. Шунингдек, бошқа технологик машиналарнинг ишчи 
органлари таъсирида чигитнинг шикастланиши содир бўлади. Аррали жинлардан чиққан 
чигитлар шнекли ускуналар ёрдамида чигит элеваторларига узатилади. Бугунги кунда пахта 
тозалаш корхоналарида ЭХС русумли чигит элеваторларидан фойдаланилади [2]. 

ЭХС русумли элеватор пахта, чигит ва чиқиндиларни вертикал йўналишда ташишга 
мўлжалланган. Мазкур элеватор шунга ўхшаш механизмларнинг энг яхши модификацияси 
ҳисобланади. Элеватор тароқли лента (пахтани ташишда) ёки чўмичли лента (чигит ёки 
чиқиндиларни ташиш) билан комплектланади. Элеватор бош қисм, бошмоқ, 
ҳаракатлантирувчи мослама, қувурлар тўплами, тароқли лента (пахта ташишда) ёки чигит ва 
чиқиндилар ташишда лентага ўрнатилган чўмичлардан иборат. 

 Ишдан асосий мақсад ЭХС русумли чўмичли элеваторларда чигитнинг 
шикастланишини аниқлаш ва тавсия этилаётган қурилманинг параметрларини асослаш ва 
танлашдан иборат. Ўтказилган назарий ва тажрибавий изланишлардан шуни кўриш 
мумкинки, ЭХС элеваторида чўмичларга юкланган чигитларни кейинги технологик жараёнга 
узатишда чўмичдан отилиб чиқққан чигитлар 
элеваторнинг бош қисмига бориб урилиши 
натижасида унинг шикастланиши кузатилди. 
Чигитнинг шикастланишини камайтириш 
мақсадида элеваторнинг бош қисмига 
тасмали лента ўрнатилиши ҳисобига мақсадга 
эришиш мумкин. Тавсия этилаётган тасмали 
лентанинг конструкцияси 1-расмда 
келтирилган. 

Тасмали лента электродвигатель 1, 
унга ўратилган шкив 2, 3, тасмали узатма 4, 
вал 5, валлар ўрнатилган таянч 
(подшипниклар) 6, тарангловчи қурилма 7 ва 
тасмадан 8 иборат. Элеватор чўмичларидан 
отилиб чиққан чигитлар тасмали лентага 
бориб урилади ва кейинги технологик 
машинага (шнекка) узатилади. Ўтказилган 
тажриба натижаларига кўра, чигитларнинг 
тасмали лентага бориб урилиши ҳисобига 
унинг шикастланиш миқдорининг 
камайганлиги кузатилди. Тасмали лентанинг 
айланишлар сони элеваторнинг чўмичли 
лентасининг айланишлар сонига боғлиқ 
равишда танлаш мақсадга мувофиқдир [3, 4]. 
 Адабиётлар таҳлилидан маълумки, 
чигитларнинг шикастланиши нисбий 
характер касб этади. Шундай экан, турли 
изланувчилар томонидан чигитнинг 
шикастланишини турли усуллар ёрдамида 
аниқланган бўлиб, уни икки гуруҳга бўлиш мумкин: тўғри ва билвосита [5]. 

I. Тўғри усули: 
1. Чигитларни лупа орқали кўриш. 
2. Чигитларни бўяш ва лупа орқали кўриш. 
3. Турли эритмада қайнатиш орқали. 
4. Рентгенографик усул. 
5. Диафаноскопда чигитларни кўриш.  
II. Билвосита усули. 
1. Чигитларни формалиннинг 0,2% эритмаси билан ишлов бериш. 
2. Чигитларни сульфат кислотанинг 96% эритма билан ишлов бериш. 
3. Чигитларнинг ўсиш интенсивлиги бўйича бошланғич шикастланишни аниқлаш. 
4. Чигитларни сульфат кислотанинг кучсиз эритмасида намлаш йўли билан униб 

чиқиш усули.  
Чигитлар шикастланишини ўлчашнинг билвосита усули аниқроқ бўлиб, бошқа 

омилларга боғлиқ эмас. Тадқиқотларни чигитларни сульфат кислотанинг 96% эритма билан 
ишлов бериш орқали аниқланди. 

1-расм. Тасмали лентанинг схемаси. 1- 
электродвигатель; 2, 3 -шкивлар; 4- 

тасмали узатма, 5-вал; 6- подшипниклар; 
7- тасма; 8- тарангловчи қурилма. 

Тажрибалар Сурхондарё вилояти “Termiz Jayxun Klaster” МЧЖга қарашли Жарқўрғон 
ва Қумқўрғон пахта тозалаш корхонасида, “Surxon Sifat Tektil” МЧЖ га қарашли Денов ва 
“Zamin Angor Klaster” МЧЖга қарашли Ангор пахта тозалаш корхоналаридаги мавжуд ЭХС 
чигит элеваторларида олиб борилди. 

Чигитнинг шикастланишини аниқлашда қуйидаги ўлчаш воситалари, ёрдамчи 
қурилмалар ва материаллардан фойдаланилди.  

- ГОСТ 24104 бўйича шкаласининг бўлинмалари 10 mg дан кўп бўлмаган энг катта 
тортиш чегараси кўпи билан 1000 g бўлган лаборатория тарози; 

- диаметри 40 дан 100 mm гача, баландлиги 10 дан 50 mm гача бўлган металл ёки 
шиша, ёки пластмасса идишлар.  

Намуна танлаб олиш O‘z DSt 598 бўйича, минерал ва органик аралашмаларнинг 
массавий улушини аниқлаш O‘z DSt 599 бўйича аниқланади, O‘z DSt 599 бўйича ифлос 
аралашмалардан тозаланган чигитнинг хоҳлаган иккита жойидан ҳар бири 100 та чигитдан 
иборат бўлган иккита синаш учун намуна ажратилади ва улар 0,01 g аниқликда тортилади.  

Хар бир синаш учун намунадан мағзи ярмидан кам бўлган синиқ ва шикастланган 
чигит, чигитнинг бутун мағзи ва унинг қисмлари ажратилади. Сўнгра бутун чигит ўрта 
қисмидан кўндалангига кесилади ва кўрилади.  

Мағзининг ранги шу навнинг O‘z DSt 596 бўйича кўрсатилган рангидан тўқроқ бўлган 
чигит ажратиб олинади ва уни шикастланган чигит солинган идишга жойлаштирилади.  

Мағзи қора рангли ва мағзи бўш бўлган чигитлар алоҳида идишга жойлаштирилади. 
Ажратилган чигитлар тарозида ўлчанади.  

Нуқсонли чигитнинг массавий улуши (Д) фоизларда, қуйидаги формула бўйича 
ҳисобланади:  

 
бу ерда:  
М100 – 100 та чигитнинг массаси, g;  
М1 – мағзи бўш ва куйган чигитнинг массаси, g;  
М2 - мағзининг ранги шу навнинг O‘z DSt 596 бўйича кўрсатилган мағзининг рангидан 
қорамтир бўлган (қиздириш жараёнида бўлган) чигит ва шикастланган чигит массаси, g; 
Сх – минерал ва органик аралашмаларнинг ҳақиқий массавий улуши, %. 
 Тажрибалар қуйидаги тартибда олиб борилди.  
1. Аррали жинда пахта хом ашёсидан чигитни ажратилгандан сўнг, ЭХС русумли чигит 

элеваторигача бўлган оралиқдан 1000 грамм массага эга бўлган бир нечта тўда танлаб 
олинди. 

2. Тўдалардан тасодифий тарзда 100 грамм массага эга бўлган чигитлар ажратиб олинди. 
3. Ажратиб олинган 100 грамм массага эга бўлган чигитлар аниқлиги 0,01 аниқликдаги 

тарозида ўлчаб олинди. 
4. Ўлчанган 100 грамм массага эга бўлган чигитларнинг сони аниқланди. 
5. Ажратиб олинган 100 грамм массага эга бўлган чигитлар 0,01 аниқликдаги тарозида ўлчаб 

олингандан сўнг, хар бирини бўлак идишларга солиб, 96% ли сульфат кислотанинг 
сувдаги эритмаси билан ишлов берилади ва тоза сувда ювилади. 

6. Саналган чигитлар орасидан шикастланган чигитлар сони орқали юқорида келтирилган 
формула ёрдамида чигитнинг шикастланганлик даражаси аниқланади. 

 Ўтказилган тажриба натижалари қуйидаги 1- жадвалда келтирилган    (2-, 3-расм). 

1-жадвал 

Тажриба натижалари 

т/р 

Пахта 
тозалаш 

корхонаси 
номи  

Пахтанинг 
селекцион ва 
саноат нави 

Чигитнинг 
элеваторгача 

шикастлан-ганлик 
даражаси 

Чигитнинг элеватордан 
кейинги шикастлан-

ганлик даражаси 

1 Жарқўрғон  Бухоро-102, 1/3 3,7 2,8 
2 Қумқўрғон Бешқаҳрамон, 1/2 3,2 2,7 
3 Денов  Бухоро-10, 1/4 4,2 3,1 
4 Ангор Термиз-202, 2/2 4,5 3,2 

 

                              
а)                                            б) 

2-расм. Чигитни ўлчаш жараёни (а) ва у туксизлантирилган чигит (б). 
 

 
3-расм. Пахта тозалаш корхоналарида чигитнинг шикастланганлик даражасини 

аниқлаш 

 Ишлаб чиқариш шароитида ўтказилган тажриба натижаларидан кўринадики, 
элеваторда тасмали лента ўрнатилгандан сўнг чигитнинг механик шикастланишининг 
камайганлиги аниқланди. Пахта хом ашёсининг селекцион ва саноат навининг ўзгариши 
ҳисобига чигитнинг механик шикастланганлик даражасининг ўзгаришини кўриш мумкин. 

жамияти. Тошкент, 2019, 479 бет. 

ПНЕВМОМЕХАНИК ЙИГИРУВ ЖАРАЁНИНИ ТАКОМИЛЛАШТИРИЛГАН 

САМАРАЛИ ТЕХНОЛОГИЯСИНИ ИШЛАБ ЧИҚАРИШГА ҚАРАТИЛГАН ИЛМИЙ 
ТАДҚИҚОТ ИШЛАРИ ТАҲЛИЛИ 

 Жуманиязов Қ., Саломов А. 
Жиззах политехника институти. 

Аннотация. Мақолада пневмомеханик йигирув машиналарига бағишланган илмий тадқиқот ишлари, 
асосан, гарнитуралар таҳлили, уларнинг геометрик ўлчамлари (тишларининг баландлиги ва қиялик бурчаги) 
каби кўрсаткичлар ҳақида, дискретлаш жараёнининг самарадорлиги ва жадаллигини оширишга ҳамда 
чиқиндилардан ажратиш самарадорлигига қаратилган илмий тадқиқот ишлари ҳақида маълумот берилган.  

Калит сўзлар: тола, пилта, ип, пневмомехани йигириш машиналари, дискретловчи барабан, гарнитура, 
гарнитура тишлари, йигирув камералари. 

 
АНАЛИЗ НАУЧНО-ИССЛЕДОВАТЕЛЬСКИХ РАБОТ, НАПРАВЛЕННЫХ НА 

РАЗРАБОТКУ УСОВЕРШЕНСТВОВАННОЙ ЭФФЕКТИВНОЙ ТЕХНОЛОГИИ 
ПРОЦЕССА ПНЕВМОМЕХАНИЧЕСКОГО ПРЯДЕНИЯ 

Жуманиязов Қ., Саломов А. 
Джизакский политехнический институт. 

Аннотация. В статье рассматриваются научные исследования, направленные на изучение 
пневмомеханических прядильных машин, повышению эффективности и скорости процесса дискретизации, а 
также эффективность разделения отходов. В научных исследованиях по процессу дискретизации 
пневматической прядильной машины в основном изучались такие параметры, как анализ гарнитур и их 
геометрические размеры (высота зубьев и угол наклона). 

Ключевые слова: волокно, ровница, пряжа, пневматические прядильные машины, дискретный 
барабан, гарнитура, зубья гарнитуры, прядильные камеры. 

